
డనుపేరుంగలదానవుం బిలిచి మాయల్ పెక్కు గావించుఁ జి

క్కొనరింపంగలవిద్య నీపొలుపు నేఁ డుల్లాసముం జూపుమా.

	చ.	
కఱతలు పెద్ద వీని కిటుకాఱియఁ బెట్టెడుమాన కేమిటన్

నెఱఁకులు మీటుచుండుఁ దననీచపుమాటలు వీనిఁబట్టి క్ర

చ్చఱఁ బరిమార్పఁజేసిన యుపాయము లన్నియు గొడ్డువోయె నీ

వుఱక వధింపఁగావలయు నుగ్రపుమాయల నిద్దురాత్మునిన్.

అనినఁ బొంగి యఖర్వగర్వాడంబరుం డగుచు శంబరుం డతని కిట్లనియె.

కలవు నూఱులు వేలు లక్షలును గోటు, లప్రమేయలు ఘనమాయ లధిప నాకు

వానిఁ దగులకపోరాదు వనజభవున, కైన నభవునకైనను నన్యు లెంత.

	వ.	
అనిన దుర్బుద్ధి యగునయ్యసంబంధుండు బంధమత్సరుండై కడంగిన.

కులశైలంబులు వడఁకెను, గలఁగెఁ బయోధులు పయోజగర్భుఁడు సురలున్

దలఁకిరి మునులమనంబులు, గళవళ మయ్యెన్ దదీయగర్వోద్ధతికిన్.

అంత.



	 140







	ఉ.	
మాయలు డాయనీక యసమానత నత్యుపమానమై ముని

ధ్యేయతభక్తితిత్పరవిధేయ మనందగువిష్ణుతత్వమున్

బాయనిచూడ్కి సర్వసమభావన గ్రాలెడుబాలు బాలిశుం

జేయ నతండు సూపెఁ దన చెన్నఁటిమాయలదొంతు లన్నియున్.

	గీ.	
వీడు మాయలఁ దను నేచువాఁడు డాయ, వీఁడు నాకు నెగ్గొనరించువాఁడు కుమతి

యనఁగ శంబరునందును నమ్మహాత్ముఁ, డప్పు డనసూయుఁడై యుండె నల్లనగుచు.

	వ.	
అట్టిసమయంబున భక్తపరాధీనుండును బరాపరేశ్వరుండును నగుపరమపురుషుం

డప్పుణ్యపురుషునకుఁ బరిరక్షణార్థంబుగా సకలదురితాపకర్శనం బగుసుదర్శ

నంబు నాజ్ఞాపించిన.



	 143







	ఉ.	
ఘోరము గాంతకాలకృతకోపఖరాంశుకకోరదారుణా

కారముతోడఁ జక్ర మతిఖండితచండసమిద్ధమండల

స్ఫారత నేగుదేర సురశత్రుఁ డొనర్చినమాయ వోయి నీ

హారమపోలె మాయమయి యచ్చట నచ్చటఁ గ్రాఁగె వ్రేల్మిడిన్.

	వ.	
తదనంతరంబ యమ్మహాస్త్రం బంతర్హితం బయ్యె. నట్లు శంబరనిర్మితమాయాసహస్రం

బులు సమసిన తమిస్రంబులం బాసినసహస్రకరుండునుంబోలె వెలుంగుబాలు నా

లోకించి వెండియు.

	క.	
తన్నుఁ బొలియింపఁ బుట్టిన, చెన్నఁటిచల మపుడు వెఱ్ఱిచేయు నలుకతో

నన్నీచుఁ డచటఁ జేరువ, నున్నపవనుఁ జూచి పలికె నుగ్రాకృతియై.

		 ఈ పేజీలో చివరి మార్పు 31 మే 2021న 04:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

